
COSTERA DE CHIA ARRICIT PRÈMIU DE PRIMORI 

NATZIONALI: 5 VELAS DE LEGAMBIENTI E  TOURING 

CLUB ITALIANU 

1. Domus De Maria (SU) costera de Chia – Sardigna  

Seus onoraus e orgolliosus de arriciri custu bellu prèmiu po s’impìnniu conca a unu 

turismu sustenìbili e a s’amparu de su sistema de mari, dunas e agoa de is dunas nostru.  

Sa Blue Economy in Itàlia no est sceti ammanniendi-sì, ma est unu scrixoxu cun su 10,2% 

de su  PIL natzionali! 

Po su Forum Blue Economy fatu in Roma, ca at pigau parti sa Sìndiga de Domus,  

Legambienti at marcau cantu est de contu sa sustenibilidadi po promovi su setori 

marìtimu, fai traballai sa genti e amparai habitat e biodiversidadi. 

Is logus de mari a cincu velas funt logus esempru de primori de cummenti sa 

sustenibilidadi ambientali e turismu lèbiu podint curri paris, pesendi economia e 

ammellorendi sa calidadi de sa vida. 

 Is 5 logus de mari scioberaus po is cincu velas 2025: 

 1. Domus De Maria (SU) costera de Chia - Sardigna 

  



2. Pollica (SA) - Campània 

3. Nardò (LE) - Pùglia 

4. Baunei (NU) - Sardigna 

5. San Giovanni a Piro (SA) - Campània 

Custus logus non tenint sceti bellesa, ma fintzas fainas pràticas po amparai s’ambienti, 

cummenti e is plajas lìmpias e amparu de is tostoinus de mari.   

Su prèmiu, gràtzias po fintzas a s’Àrea Marina Proteta “Capo Spartivento”, est orgòlliu 

po sa comunidadi nostra e po unu benidori arricu de arrespetu de sa fàscia costera, 

econòmicu e turìsticu! 

 Su territòriu de Chia est unu scrixoxu raru e essi premiaus amostat ancora de prus 

s’impurtu e sa bellesa! 

Sa Sìndiga nostra, Maria Concetta Spada, at pigau su prèmiu in Roma custu mengianu 

etotu ca ddoi iant parìcius sìndigus e rapresentantis de dònnia logu turìsticu de Itàlia. 

 Est tempus de essi prexaus e orgolliosus! 

Custu prèmiu donat a su benidori ocasionis po su territòriu nostru.  

Totus is citadinus e is bisitadoris dda depint amparai cummenti e scrixoxu, custa est sa 

punna.  Est po su trabballu mannu fatu de s’Amministratzioni comunali ca funt lòmpius 

custu prèmius diaci bellus e de contu. Seus prontus, paris cun is chi stimant su territòriu 

nostru, a sighiri a trabballai impari e amparai e balorizai sa natura nostra! 


